
Abstract: This study is conducted to evaluate the effectiveness of watermelon tree waste compost (WMC) as a
source of organic nutrients for vegetable growth. Watermelon tree waste compost is produced with a mixture
of watermelon tree waste with horse manure and water and left for 2 months. Temperature and humidity results
were found to decrease during composting. Vegetables grown using WMC produced high yields where the
number of leaves, canopy, chlorophyll and final weight of vegetables were found to be better than control
vegetables. The values of Nitrogen, Carbon, Hidrogen, Sulphur, Phosporus, Potassium WMC are 0.69 %, 8.20
%, 0.78 %, 0.051 %, 11.77 % and 2.4 % respectively. WMC was found to be able to be an alternative organic
nutrient source for vegetable growth.

Abstrak: Kajian ini dijalankan untuk menilai keberkesanan kompos sisa pokok tembikai
(WMC) sebagai sumber nutrien organik untuk pertumbuhan sayur. Kompos sisa pokok
tembikai dihasilkan dengan campuran sisa pokok tembikai bersama tinja kuda serta air dan
dibiarkan selama 2 bulan. Keputusan suhu dan kelembapan didapati berkurangan semasa
pengkomposan. Sayur ditanam menggunakan WMC menghasilkan hasilan yang tinggi
dimana bilangan daun, kanopi, klorofil dan berat akhir sayuran didapati lebih baik berbanding
sayur kawalan. Nilai Nitrogen, Carbon, Hidrogen, Sulfur, Fosforus, Potasium WMC masing-
masing ialah 0.69 %, 8.20 %, 0.78 %, 0.051 %, 11.77 % dan 2.4 %. WMC didapati berupaya
menjadi sumber nutrien organik alternatif untuk pertumbuhan sayur.

Kata kunci: Sisa pokok tembikai; kompos; tinja kuda; sayur; pertumbuhan

1. Pengenalan

Secara umumnya, bekalan 14 jenis buah (tembikai, betik, belimbing, manggis,
cempedak atau nangka, nanas, durian, langsat, jagung manis, pisang, rambutan, jambu batu,
kelapa, mangga) pada tahun 2018 memenuhi permintaan tempatan dengan merekodkan kadar
saraan sendiri (SSR) melebihi 100%. Tanaman tembikai merupakan salah satu tanaman
komaoditi pertanian terpilih di bawah kategori buah-buahan premium. Tembikai mencatatkan
SSR tertinggi iaitu 168.1%, diikuti oleh betik (150.2%) dan belimbing (146.2%). Pada tahun
2019, kadar pengeluaran buah tembikai direkodkan sebanyak 145,057 tan metrik (DOA,
2019). Ini menunjukkan pengeluaran tembikai mendapat permintaan yang tinggi dan
berpotensi untuk dibangunkan. Selain itu, penanaman tembikai juga menghasilkan sisa
tanaman di ladang. Kompos baja haiwan seperti kompos tinja kuda secara tradisinya
digunakan sebagai alternatif baja organik. Kehadiran mereka ke dalam tanah dengan
kandungan bahan organik yang rendah memberi manfaat kepada struktur tanah dan
kesuburan jangka panjang, dan juga merupakan alternatif kepada baja bukan organik dalam
pengeluaran sayuran organik (Brito et al., 2012).

Kompos adalah bahan yang digunakan untuk menyuburkan dan memperbaiki tanah.
la biasanya disediakan melalui proses penguraian sisa tumbuhan dan makanan serta mengitar
semula bahan organik. Penukaran sisa tanaman kepada kompos boleh meningkatkan
produktiviti tanaman dan mengurangkan pencemaran alam sekitar (Roca-Perez et al., 2009).
Pengkomposan melibatkan degradasi bahan organik oleh mikrob (bakteria dan kulat) di
bawah keadaan terkawal, yang membawa kepada produk akhir yang stabil (Zhang et al.,
2011). Mikrob dalam sistem pengkomposan dipengaruhi oleh beberapa parameter fiziko-
kimia seperti pH, suhu, nisbah C/N (karbon/nitrogen) dan pengudaraan (Ryckerboer et al.,
2003). Eiland et al., (2001) memerhatikan bahawa rawatan nisbah C/N yang tinggi
mempunyai nisbah biojisim kulat/bakteria yang lebih besar berbanding dengan rawatan
nisbah C/N yang rendah.

Di bawah keadaan yang ideal, pengkomposan berlaku melalui tiga fasa utama
(Trautmann & Olynciw, 2019). (1) Fasa mesofilik: Fasa awal, mesofilik, di mana penguraian
dijalankan di bawah suhu sederhana (35 hingga 40°C) oleh mikroorganisma mesofilik. (2)
Fasa termofilik: Apabila suhu meningkat, fasa termofilik kedua bermula, di mana pelbagai
bakteria termofilik menjalankan penguraian di bawah suhu yang lebih tinggi (50 hingga
60°C; 122 hingga 140 °F).). (3) Fasa pematangan: Apabila bekalan sebatian tenaga tinggi
berkurangan, suhu mula menurun, dan bakteria mesofilik sekali lagi mendominasi dalam fasa

pematangan. Kajian ini bertujuan untuk memperolehi data sifat-sifat fiziko-kimia kompos
sisa pokok tembikai yang dihasilkan serta kesan kompos terhadap pertumbuhan sayur.

2. Bahan Mentah dan Kaedah
2.1 Bahan Mentah

Sisa pokok tembikai diambil daripada seorang pengusaha tembikai di Kampung
Melayu Subang, Selangor. Tinja kuda diperolehi dari ladang kuda MAEPS, Serdang,
Selangor.

2.2 Penyediaan Campuran C/N

Sisa pokok tembikai (sumber C) akan dicampur dengan tinja kuda (sumber N) dengan
nisbah campuran 100:30:1 (100 kg sisa pokok tembikai dengan 30 kg tinja kuda dan 1 L air).
Kadar lembapan adalah pada kadar 50-60% (permulaan proses pengkomposan).
Pengudaraan timbunan kompos dilakukan secara manual dengan mengalih timbunan kompos
menggunakan penyodok bermula dari hari ke dua dan seterusnya setiap minggu sehingga hari
ke 60. Pengkomposan dilakukan secara timbunan setinggi 1.5 m menggunakan kaedah
pengudaraan pasif di Rumah Kompos, Ladang Organik, MARDI Serdang.

2.3 Parameter Fizikal dan Kimia

Analisa fizikal kompos yang dijalankan termasuklah ketumpatan partikel,
ketumpatan pukal, kapasiti pegangan air dan porositi. Pemantauan perubahan parameter
fizikal dan kimia seperti suhu dan kelembapan semasa tempoh pengkomposan sehingga
kompos matang akan dilakukan. Suhu kompos akan diambil setiap hari semasa
pengkomposan menggunakan termometer yang dimasukkan secara rawak pada tiga titik
berbeza; bahagian atas, tengah dan bawah. Timbunan akan diterbalikkan apabila suhu
meningkat melebihi 65°C. Kandungan lembapan ditentukan menggunakan kaedah
gravimetrik dengan mengukur kehilangan berat air dari kompos pada 105 + 2°C selama 24
jam (APHA, 2005). Purata pengurangan berat daripada setiap sampel untuk setiap rawatan
digunakan untuk mengira kandungan lembapan dalam kompos. Formula 1 bagi kandungan
lembapan dikira seperti berikut:

) __ berat basah —berat kering

X 100 (1)

0,
Kandungan lembapan (% berat basah

Analisa elemen dijalankan untuk menentukan kandungan unsur seperti nitrogen (N),
fosforus (P) dan potasium (K). Kira-kira 100 g setiap sampel dikisar dalam pengisar makmal.
Sampel yang ditimbang tertakluk kepada pencernaan basah sebelum ditentukan kandungan



AAFR] 2024, 5, 1; a0000404; https://doi.org/10.36877/aafrj.a0000404 4 of 8

unsur. Jumlah N ditentukan menggunakan Penganalisis Suntikan Aliran. Unsur-unsur
fosforus (P) dan potasium (K) ditentukan menggunakan teknik Pelepasan Optik Plasma
Berganding Induktif (ICP-OES). Jumlah karbon disukat menggunakan kaedah volumetrik
potasium dikromat (K2.CR207) (Nelson & Sommers, 1982). Jumlah nitrogen diukur
menggunakan kaedah Kjeldahl (Bremmer, 1996). Pengiraan C/N adalah berdasarkan nilai
karbon organik berbanding kandungan nitrogen (Zhu, 2006).

2.4 Penilaian WMC Terhadap Pertumbuhan Sayur

WMC sebagai sumber nutrien untuk sayur dinilai keberkesanannya terhadap tanaman
sayuran di rumah kaca. Sayuran yang diuji ialah pak coy (sawi hijau). Benih disemai di dalam
campuran 80% tanah subur dan 20% WMC (T1). Keberkesanan WMC diukur daripada hasil
sayur yang melibatkan perubahan berat yang dinilai selama empat minggu. la dibandingkan
dengan sayur kawalan yang menggunakan 100% top soil (C1). Data-data lain seperti tinggi,
jumlah daun, klorofil dan kanopi setiap sayur turut diambil. Kira-kira 10 ulangan untuk setiap
rawatan telah dilakukan.

3. Keputusan

3.1 Analisis Suhu dan Kelembapan Kompos

Jadual 1 dan Rajah 1 menunjukkan masing-masing keputusan analisis suhu/lembapan
dan penghasilan WMC semasa proses pengkomposan. Suhu adalah parameter penting
dimana ia menandakan bahawa proses pengomposan telah melalui fasa-fasa yang sepatutnya.
Turun naik corak suhu telah dilaporkan mempunyai kaitan dengan aktiviti mikrob (Bernal et
al., 2009). Dalam kajian ini, variasi suhu ditunjukkan dalam Jadual 1.

Pada minggu pertama hingga kedua, kompos menunjukkan peningkatan suhu yang
mendadak, bermula dari suhu ambien (sekitar 30°C) hingga mencapai suhu 54°C yakni
menunjukkan kompos berada pada fasa termofilik. Penurunan suhu sebelum bahan
distabilkan mungkin menunjukkan bahawa longgokan kompos berada di bawah keadaan
anaerobik. Ini mungkin dijelaskan oleh jumlah sisa pokok tembikai yang lebih besar yang
boleh menyebabkan persekitaran anaerobik kompos sebelum pusingan pada hari kedua. Oleh
itu, selepas pengudaraan, kami mendapati bahawa suhu kompos meningkat secara drastik
daripada 32 hingga 61°C. Waszkielis et al., (2013) juga mendapati bahawa penurunan paras
oksigen dalam sistem kompos melambatkan peringkat pengkomposan berturut-turut dan
menjejaskan kadar perubahan dalam komposisi kimia dan kekonduksian terma bahan
kompos semasa pengkomposan tinja babi dan jerami padi. Suhu dalam semua timbunan
pengkomposan menunjukkan bahawa kompos melalui fasa yang berbeza bermula dengan

mesofilik, termofilik, penyejukan dan pematangan. Suhu tertinggi yang diperhatikan adalah
pada minggu 1-2 iaitu 40 hingga 54°C. Mengikut masa, suhu kompos mula menurun ke arah
suhu ambien yang menunjukkan bahawa bahan organik akan menjadi stabil. Corak kenaikan
dan penurunan suhu dalam sistem kompos adalah disebabkan oleh proses pengalihan
timbunan untuk menyediakan pengudaraan seperti yang dibincangkan oleh Ryckerboer et al.,
(2003). Kajian oleh Li et al., (2008) juga menunjukkan kenaikan dan penurunan corak suhu
berkenaan dengan pengudaraan dalam pengkomposan baja tenusu dengan sisa tanaman.

Kandungan lembapan timbunan kompos selama 60 hari ditunjukkan dalam Jadual 1.
Berdasarkan pemerhatian, kandungan lembapan berkurangan secara beransur-ansur semasa
pengkomposan. Pada akhir pengkomposan, kandungan lembapan cerucuk menunjukkan nilai
yang lebih rendah iaitu 34.18% berbanding minggu awal iaitu 67.12%. Membalik-balikkan
longgokan kompos secara manual mungkin mempengaruhi kadar penyingkiran lembapan
daripada kompos melalui penyejatan dan larut lesap.

Jadual 1. Data suhu dan kelembapan semasa proses pengkomposan

Minggu Suhu (°C) Kandungan lembapan (%0)
1-2 54-40 67.12
34 40-38 51.05
5-6 37-34 45.08
7-8 31-30 34.18

Rajah 1: Proses pengkomposan, (a) Sisa pokok tembikai di ladang, (b) Mencampurkan tinja kuda, air dan sisa
pokok tembikai (c) 1 bulan WMC (d) 2 bulan WMC

3.2 Analisis Sifat Fizikal dan Kimia Kompos

Jadual 2 menunjukkan keputusan analisis fizikal dan kimia kompos. Analisa fizikal
seperti ketumpatan partikel, pukal, kapasiti pegangan air dan jumlah porositi masing-masing
bernilai 1.11kg/m?, 0.52 kg/m?, 0.91 dan 76.32%. Keputusan kandungan elemen kompos bagi
N, C H, S, P, K ialah masing-masing 0.69%, 8.20%, 0.78%, 0.051%, 11.77% dan 2.4%.
Umumnya, ciri-ciri fizikal dan kimia kompos WMC yang dihasilkan adalah sama seperti
kompos-kompos lain yang dihasilkan dari sumber yang berbeza. Menurut Nyi et al., (2017),
ciri-ciri kompos yang matang adalah kandungan kelembapan < 35%; nilai C/N adalah < 20;

jumlah nitrogen ialah > 1%,; fosforus dan potasium (masing-masing) adalah > 0.5%. Kajian
ini memperolehi kandungan lembapan (34.18%), C/N (11.88), fosforus (11.7%), potasium
(2.4%) dan nitrogen (0.69%). Nilai-nilai yang dilaporkan ini menunjukkan kompos WMC
yang dihasilkan adalah matang.

Jadual 2: Data fizikal dan kimia kompos

Nama analisa Nilai purata
Ketumpatan partikel (kg/m?3) 1.11
Ketumpatan pukal (kg/m?) 0.52
Kapasiti pegangan air 0.91
Jumlah porositi (%) 76.32
Nitrogen, N (%) 0.69
Karbon, C (%) 8.20
Hidrogen, H (%) 0.78
Sulfur, S (%) 0.051
Fosforus, P (%) 11.77
Potasium, K (%) 2.4
C/N 11.88

3.3 Analisis Pertumbuhan Sayur

Jadual 3 memaparkan data pertumbuhan sayur dan Rajah 2 menunjukkan tahap
pertumbuhan sayur. Daripada Jadual 3 kita dapati semua sifat pokok iaitu ketinggian,
bilangan daun, kanopi dan klorofil serta berat akhir sayur-sayuran menggunakan WMC (T1)
adalah lebih baik berbanding sayur kawalan (C1). Ini menunjukkan bahawa kehadiran
kompos telah meningkatkan pertumbuhan sayur-sayuran dengan lebih baik. Pengkomposan
telah menunjukkan kesan positif terhadap struktur, keliangan, kapasiti pegangan air, kekuatan
mampatan, kandungan nutrien dan kandungan bahan organik tanah serta meningkatkan
pertumbuhan tanaman, hasil tanaman dan kualiti tanaman (Sashikala, 2023; Smith, 1996).
Penggunaan kompos pada tanah dianggap sebagai amalan pengurusan yang baik dalam
mana-mana sistem pengeluaran pertanian kerana ia boleh meningkatkan kelestarian sistem
tanaman. Penggunaan kompos telah meningkatkan pengekalan nutrien (Dinnes et al., 2002).

Jadual 3: Data pertumbuhan sayuran menggunakan kompos pokok tembikai dan kawalan

) Tinggi Jumlah . . Berat akhir
Minggu Rawatan Kanopi Klorofil
(cm) daun (9)
1 C1 9.76 (3.04) 6.5 (2.42) 13.53(3.74)  25.06 (3.78)
Tl 10 (1.87) 7.1(3.11) 14 (2.75) 25.28 (2.51)
2 C1 12.55 (7.3) 6.7 (4.45) 17.75(11.1)  21.45(12.7)

T1 136(1.76)  9.1(2.51)  18.8(4.76)  26.15(2.86)

. Tinggi Jumlah . . Berat akhir
Minggu Rawatan Kanopi Klorofil
(cm) daun (9)
3 C1 13.58 (9.88) 6.9 (5.28) 19.04 (13.6)  16.68 (11.7)
T1 17.1(3.07) 10.4 (2.22) 22.8 (4.21) 24.32 (3.06)
4 C1 13.45 (9.88) 6.4 (5.17) 20.2 (14.8) 18.98 (13.4) 60.3 (63.9)
T1 21.85(3.38) 124 (2.72) 28.4(6.72) 24.47 (3.5) 85.6 (51.9)

Nilai min dan sisihan piawai dalam kurungan pertumbuhan sayur T1 (80% top soil dan 20% WMC), C1
(100% top soil).

Rajah 2. Analisa pertumbuhan sayur (a) Minggu 1 pertumbuhan sayur, (b) Minggu 2 pertumbuhan sayur (c)
Minggu 4 pertumbuhan sayur

4. Kesimpulan

Disimpulkan bahawa kajian ini berjaya menghasilkan kompos berasaskan sisa
tanaman tembikai. Secara amnya, berdasarkan kepada data hasil tanaman, kompos yang
dihasilkan mempunyai kualiti yang baik, dan mampu menyokong pertumbuhan sayuran yang
ditanam dalam polibeg. Kompos yang diperolehi dikategorikan matang selepas analisa
berkaitan dilakukan. Dengan itu kompos daripada sisa pokok tembikai dan tinja kuda didapati
berupaya sebagai pengganti baja kimia. Kajian selanjut boleh dijalankan dengan
menggunakan pelbagai jenis tinja lain seperti tinja ayam, kambing atau lembu bagi
memperolehi data dengan menggunakan sumber tinja berlainan terhadap kualiti kompos dan
terhadap pertumbuhan pokok.

analisa, siasatan, bahan mentah, kurasi data, penulisan—penyediaan draf asal, Mohamad Jani, S., Amir Redzuan
Shamsulkamal, Mohamad Nasrol Rabidi dan Muhamad Alif Sulaiman; penulisan—komen dan editan, Teoh
Chin Chuang, Masniza Sairi

